
Nd. 97. Frumvarp til hafnarlaga
fyrir Hrísey.

Fhn.: Þóroddur Guðmundsson, Garðar Þorsteinsson.

1. gr.
Til hafnargerðar í Hrísey veitist úr ríkissjóði % kostnaðar, eftir áætlun, sem

ríkisstjórnin hefur samþykkt, þegar fé er veitt til þess í fjárlögum, allt að kr. 900000
- níu hundruð þúsund - krónur, gegn % frá hafnarsjóði Hríseyjarhrepps.

2. gr.
Ríkisstjórninni veitist heimild til að ábyrgjast fyrir hönd ríkissjóðs allt að kr.

1400000 - einnar milljónar og fjögur hundruð þúsund - króna lán, er hafnarsjóð-
ur Hríseyjarhrepps kann að fá til hafnargerðarinnar, gegn ábyrgð sveitarsjóðs. Til-
lagið úr ríkissjóði og ábyrgð r ík issjóðs er bundin því skilyrði, að yfirumsjón með
verkinu og reikningshald sé falið manni, sem atvinnumálaráðuneytið samþykkir.

3. gr.
Sérhver er skyldur að láta af hendi mannvirki og land, er þarf til að gera höfn-

ina eða undir brautir og vegi í þarfir hafnarinnar, svo sem leyfa, að tekið verði í landi
hans hvort heldur er grjót, möl eða önnur jarðefni og þola þær eignakvaðir. óhagræði
eða takmörkun á afnotarétti, sem hafnargerðin hefur í för með sér, allt gegn því,
;lð fullar bætur komi fyrir. Náist ekki samkomulag um bæturnar, skulu þær ákveðnar
með mati tveggja dómkvaddra manna, að tilkvöddum báðum málsaðilum. Kostnað-



nr við matið greiðist úr hafnarsjóði Hríseyjarhrepps. Nú vill annar hvor málsaðili
ekki una mati, og getur hann heimtað yfirmat, en gera skal hann það innan 14 daga,
frá því að matsgerð er lokið. Yfirmatið skal framkvæmt á sama hátt at 4 dómkvödd-
um mönnum. Kostnaðinn við yfirmatið greiðir sá, er þess hefur krafizt, ef matsupp-
hæðinni verður ekki breytt meira en sem nemur 10% af hinni ákveðnu endurgjalds-
upphæð, ella greiðist kostnaðurinn úr hafnarsjóði Hríseyjarhrepps.

4. gr.
Hafnarmerki skulu ákveðin í reglugerð.

5. gr.
Meðfram strandlengjunni umhverfis höfnina má ekki gera í sjó fram neina

bryggju eða önnur mannvirki né fylla upp eða dýpka út frá landi nema eftir tillög-
um hafnarnefndar og með samþykki hreppsnefndar Hríseyjarhrepps. Sá, sem vill
gera eitthvert slíkt mannvirki, skal senda hafnarnefnd beiðni um það, og skal beiðn-
inni fylgja lýsing á því, svo og uppdráttur, ef með þykir þurfa í tvennu lagi, og heldur
hafnarnefnd öðru eintakinu. Hafnarnefnd afgreiðir síðan málið til hreppsnefndar.

Sá, sem fengið hefur slíkt leyfi, skal skyldur að halda mannvirkinu svo við, að
engin hætta stafi af því. Þessi ákvæði gilda og um þær bryggjur og önnur mannvirki,
sem þegar hafa verið gerð á hafnarsvæðinu.

Brot gegn þessari grein varða sektum, frá 500-2000 kr., og hafnarnefnd getur
látið nema burt mannvirkið á kostnað eiganda.

6. gr.
Hreppsnefnd Hríseyjarhrepps hefur á hendi stjórn hafnarmálefnanna undir yfir-

umsjón atvinnu- og samgöngumálaráðuneytisins.

7. gr.
Framkvæmd hafnarmála og eftirlit með höfninni skal fela hafnarnefnd. f hafn-

arnefnd sitja 3 menn. Skal nefndin kosin á sama hátt og til sama tíma og aðrar fasta-
nefndir, er hreppsnefnd kýs. Heimilt er þó að kjósa í nefndina menn, er ekki eiga
sæti í hreppsnefnd.

8. gr.
Eignum hafnarsjóðs má aðeins verja Í þarfir hafnarinnar. Sveitarsjóður ábyrgist

skuldir hafnarsjóðs, og hreppsnefnd hefur ábyrgð á eignum hafnarinnar.

9. gr.
Hreppsnefnd má ekki án leyfis ráðuneytisins selja eða veðsetja eignir hafnar-

sjóðs eða kaupa nokkrar nýjar fasteignir, taka stærri lán eða lán til lengri tíma en
svo, að þau verði borguð aftur af tekjum þess árs, sem fer í hönd, né endurnýja
slík lán eða fresta afborgunartímanum og ekki heldur gera nein þau mannvirki við
höfnina, sem eru svo stórvaxin, að árstekjurnar hrökkvi ekki til að koma þeim í fram-
kvæmd,

10. gr.
Til þess að standa straum af kostnaði við byggingu og viðhald hafnarvirkja og

til árlegs rekstrarkostnaðar hafnarinnar er heimilt að innheimta gjöld þau, er hér
segir:
1. Árlegt gjald af bryggjum og öðrum mannvirkjum, sem gerð eru samkvæmt 5. gr.
2. Af skipum og bátum, er hafna sig á Hríseyjarhöfn, og farmi þeirra:

a. Lestagjald.
b. Vitagjald.
e. Vörugjald. - Undanskildar skulu þó vörur þær, er samkvæmt farmskrá skips-

ins eiga að fara til annarra hafna á landinu, ef þær eru ekki settar á land.



d. Bryggjugjald af skipum, er leggjast við bryggjur hafnarinnar.
e. Festargjald af skipum, sem nota festar hafnarsjóðs.
f. Allt að 1% af andvirði afla þeirra skipa og báta, sem heimili eiga i kauptún-

inu og leggja þar afla á land eða hafa þar uppsátur.
Gjöld þessi, sem og gjöld fyrir afnot af öðrum eignum hafnarinnar, skulu ákveðin

í reglugerð, sem hreppsnefnd Hríseyjarhrepps semur og atvinnu- og samgöngumála-
ráðuneytið staðfestir, og skal í henni ákveða, hver skuli greiða þau og innheimta.

Herskip og skemmtiskip skulu undanþegin gjöldum til hafnarinnar samkvæmt
tölulið 2. a. og b.

ll. gr.
Nú má álíta, að tekjur af gjaldstofnum þeim, sem heimilaðir eru í 10. gr., hrökkvi

ekki fyrir árlegum útgjöldum hafnarinnar, og getur þá hreppsnefnd, með sérstöku
samþykki atvinnumálaráðuneytisins fyrir hvert ár, ákveðið, að leggja megi aukatoll
á aðflutningsgjaldskyldar og útflutningsgjaldskyldar vörur. Gjaldið má þó aldrei fara
fram úr 4% af tolli þeim, er greiða ber í ríkissjóð. Gjald þetta innheimtir hafnarnefnd.
Gjald þetta, sem og gjöldin samkvæmt 10. gr., má taka lögtaki.

12. gr.
Reikningsár hafnarsjóðs er almanaksárið.

13. gr.
Fyrir 1. nóvember ár hvert ber hafnarnefnd að leggja fyrir hreppsnefnd frum-

varp til áætlunar um tekjur og gjöld hafnarinnar á komandi ári. Hreppsnefnd skal
hafa fullsamið áætlunina fyrir lok nóvembermánaðar og senda hana síðan atvinnu-
og samgöngumálaráðuneytinu til samþykktar fyrir árslok ásamt nauðsynlegum skýr-
ingum á einstökum gjalda- og tekjuliðum.

14. gr.
Nú hefur hreppsnefnd í hyggju einhverjar meiri háttar aðgerðir við höfnina eða

hún vill gera einhverjar þær ráðstafanir, er samþykki atvinnumálaráðuneytisins þarf
til, og skal hún þá senda ráðuneytinu sérstaka tillögu um það efni. Skal það gert
svo tímanlega, að samþykki ráðuneytisins geti komið til, áður en hún lætur fjár-
hagsáætlun hafnarinnar fara frá sér.

15. gr.
Komi það í ljós, þegar fram á árið líður, að óumflýjanlegt sé að sinna einhverjum

aðgerðum utan áætlunar eða fara fram úr áætluðum fjárhæðum, ber hafnarnefnd
að tilkynna það hreppsnefnd í tæka tíð. Fallist hún á tillögur hafnarnefndar, skal
þegar leita samþykkis ráðuneytisins til þess að víkja megi fra áætluninni. Fyrr má
ekki framkvæma verkið né stofna til tekjuhallans.

16. gr.
Við lok hvers reikningsárs og ekki síðar en fyrir febrúarlok skal hafnarnefnd

gera reikning yfir tekjur og gjöld hafnarinnar á hinu liðna ári og efnahagsreikning
hennar. Reikningana skal endurskoða og úrskurða á sama hátt og reikninga sveitar-
sjóðs.

17. gr.
Að öðru leyti skal ákveða með reglugerð, er hreppsnefnd semur og ráðuneytíð

staðfestir, allt það, er lýtur að greiðri og hættu lausri umferð um höfnina, góðri reglu
og öðru höfninní viðvíkjandi, er við þykir eiga. Í reglugerðinni má ákveða sektir
fyrir brot gegn henni, 20--1000 kr.

Sektir samkvæmt lögum þessum renna í hafnarsjóð.



18. gr.
Með mál þau, sem rísa út af brotum á lögum þessum og reglugerðum, sem settar

verða samkvæmt þeim, skal fara sem almenn lögreglu mál.

Greinargerð.

Hreppsnefnd Hríseyjarhrepps hefur samið frumvarp þetta, og er það flutt eftir
beiðni nefndarinnar. Hríseyingar hafa um langt skeið haft mikinn áhuga á að koma
upp hjá sér góðri höfn og hafskipabryggju, enda stendur hafnleysið framtíð staðar-
ins fyrir þrifum. Að vísu er frá náttúrunnar hendi allgott skjól fyrir norðanátt, en
þó engan veginn svo, að nægilegt sé. Hins vegar eru skilyrði ágæt til að gera stóra
og örugga höfn með tiltölulega litlum kostnaði.

Vitamálaskrifstofan hefur látið gera dýptarmælingar og aðrar nauðsynlegar at-
huganir og gert tillögur um væntanleg hafnarmannvirki og kostnaðaráætlun. Þær til-
lögur og kostnaðaráætlun eru prentaðar hér með, og vísast til þeirra. Frumvarp þetta
er í flestum atriðum mjög líkt eða samhljóða hafnarlögum ýmissa annarra kauptúna,
og er þess að vænta, að háttvirt Alþingi hraði afgreiðslu þess, því að dráttur á að
samþykkja þessi hafnarlög getur auðveldlega orðið til þess að tefja mjög fyrir þeim,
svo nauðsynlegum framkvæmdum, sem Hríseyingar áforma um hafnarmann-
virki sín.

Fylgiskjal.

VITAMÁLAST JÓRINN

Tillaga um hafnargerð í Hrísey.
Sumarið 1942 athugaði Þorlákur Helgason verkfræðingur hafnarskilyrði í Hrísey

og gerði dýptarmælingu þá í Lambhagavík, sem sýnd er á uppdrætti e 210. Á grund-
velli þessara athugana hefur hann svo gert áætlun um mannvirki þau, sem dregin
eru á meðfylgjandi uppdrátt B 543. Þess skal getið, að tillaga þessi er mjög í samræmi
við uppástungu eins hafnarnefndarmanns í Hrísey, Hreins Pálssonar útgerðarmanns,
enda virðast sjómenn og útgerðarmenn í Hrísey vera þeirrar skoðunar, að með fram-
tíðar hafnarvirkjun í Hrísey eigi að nást sá árangur, að skapað sé fyllsta öryggi fyrir
allstóran flota veiðiskipa og að hafskip geti lagzt þar við bryggju.

Norðurgarður.
Aðalmannvirkið er beygður garður, sem skýlir fyrir norðanátt og vestanátt að

nokkru leyti. Efri hluti garðsins (frá beygju) er gerður sem járnveggur, 67 metra
langur, sem hefur festingu í timburvegg úr staurum með ánegldu þili 3" tvöföldu
(1,5"-1,5"), og eru 8,0 m á milli veggja. Dýpið við járnvegginn er 3,0 m miðað við
stórstraumsfjöru.

Fremri álman myndast einnig af tveimur veggjum með 10,0 metra millibili, og
er hún 75 metra löng við innri hlið. Innri veggur og hausveggir eru lll' járni, en ytri
veggur er 6" spunsþil úr tré. Á ytri brún garðsins er steyptur skjólveggur, járn-
bentur, og við ytri vegginn er grjótflái með steyptri krónu fyrir ofan sjávarmál. Halli
fláans er 1: 1,5. Dýpið við járnvegginn er 5,0 m. Á milli veggjauna er sandfylling, en
garðþekjan púkk uð og steypt. Svæðið innan við garðinn skal dýpka, eins og teikning
sýnir. Er gert ráð fyrir, að dýpkunin sé framkvæmd með sanddælu og sandurinn
notaður sem fylling í garðinn, en við frekari dýpkun sé sandinum dælt í krikann
norðan við efri hluta garðsins þannig, að tré þilið verpist sandi og myndist þá upp-
fylling í bryggjuhæð í krikanum. Gert er ráð fyrir hlífðarverki úr eik á innri vegg óg
Iestlum og ljósalögn.

Áætlunarupphæð fyrir þetta mannvirki er kr. 355000 miðað við kaupgjald og
verðlag fyrir stríð (1937), og er þá sjálf dýpkunin ekki talin með.



Bátabryggja.
Jafnframt hefur verið gerð áætlun um 8,0 mbreiða bátabryggju, sem næst 80,0

metra langa, og er hún sýnd á uppdrætti. Efst á syðri hlið eru veggir úr timbri, en
annars úr járni. Bryggjuþekjan er púkkuð og steypt og gert ráð fyrir venjulegu hlífð-
arverki, festlum og ljósum. Sandfylling er á milli veggja. Áætlunarupphæð með verð-
lagi fyrir stríð er kr. 88500.

Dýpkunin,
eins og hún er sýnd á uppdrætti, nemur ca. 12000 rúmmetrum og er áætluð að

kosta kr. 24000.00 með verðlagi fyrir stríð. Áætlaður heildarkostnaður við þessar fram-
kvæmdir nemur þá kr. 467500.00 miðað við verðlag og kaupgjald fyrir stríð.
Í tillögu þeirra, sem lýst er hér að framan, er veigamesta mannvirkið og það

langdýrasta hafnargarður, sem jafnframt er hafskipabryggja fremst, en bátahryggja
og uppfylling ofar. Á móti þessum garði gengur að sunnan samfelld bátabryggja, og
er hliðið á milli hennar og garðsins 25 metrar. Á milli þessara mannvirkja er pollur,
sem er varinn að heita má fyrir öllum áttum. Kví þessi er að vísu lítil, en í henni
er viðlegupláss. sem er hátt á annað hundrað metrar. Pollinn mætti stækka með því
að grafa lengra inn í sandinn. Sunnan við bátabryggjuna mætti gera opnar bryggjur,
sem hefðu allgott skjól af norðurgarðinum og ættu að koma að fullu gagni til sumar-
notkunar, t. d. í sambandi við síldarsöltun eða síldariðnað. Að sjálfsögðu mætti gefa
þeim bryggjum aukið skjól með framlengingu hafnargarðsins.

Reykjavík, október 1943.

Emil Jónsson.


